
Ո Ր Ո Շ ՈՒ Մ

«ԵՐԵՎԱՆԻ ՕՊՏԻԿԱ-ՖԻԶԻԿԱԿԱՆ ՉԱՓՈՒՄՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ԵՎ «ՌԱԴԻՈՖԻԶԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ » ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ «ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ  
  «Բաժնետիրական ընկերությունների մասին» Հայաստանի Հանրապետության օրենքի 18-րդ հոդվածի 1-ին մասին, 20-րդ հոդվածին, 67-րդ հոդվածի 1-ին, 68-րդ հոդվածի 7-րդ կետին, «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «գ» ենթակետին համապատասխան Հայաստանի Հանրապետության կառավարությունը որոշում է.

1. Թույլատրել «Չափագիտության ազգային ինստիտուտ» փակ բաժնետիրական ընկերությանը սեփականության իրավունքով պատկանող` 34421.8 հազ.դրամ արժեքով (ներառյալ ավելացված արժեքի հարկը և կադաստրային արժեքը) և 8971.8 հազ.դրամ հաշվեկշռային արժեքով 1150.7 քառ. մետր մակերեսով Երևան քաղաքի Կոմիտասի պողոտա 49/2 հասցեում գտնվող շենքով (սեփականության իրավունքի գրանցման վկայական N 2244357,) և դրա սպասարկման ու օգտագործման համար հատկացված 0.09254 հա հողամասով (այսուհետ գույք)` վճարել այդ ընկերության կողմից տեղաբաշխված` պետությանը պատկանող համա-պատասխան թվով բաժնետոմսերի` Հայաստանի Հանրապետության օրենսդրությամբ սահմանված կարգով ձեռք բերման դիմաց:
2. Հայաստանի Հանրապետության էկոնոմիկայի նախարարին` «Չափագիտության ազգային ինստիտուտ» փակ բաժնետիրական ընկերության կողմից ձեռք բերված բաժնետոմսերի մարումից հետո Հայաստանի Հանրապետության օրենսդրությամբ սահմանված կարգով` համապատասխան չափով նվազեցնել «Չափագիտության ազգային ինստիտուտ» փակ բաժնետիրական ընկերության կանոնադրական կապիտալը:
3. Սույն որոշման 1-ին կետում նշված գույքի սեփականության իրավունքը պետությանը փոխանցելուց առաջացող ավելացված արժեքի հարկի վճարումն իրականացնել «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 9-րդ մասով սահմանված կարգով:
4. Սույն որոշման 1-ին կետում նշված գույքը` դրա նկատմամբ Հայաստանի Հանրապետության սեփականության իրավունքի պետական գրանցումից հետո ամրացնել «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկին:
5. Վերակազմակերպել «Երևանի օպտիկա-ֆիզիկական չափումների գիտահետա-զոտական ինստիտուտ» և «Ռադիոֆիզիկայի գիտահետազոտական ինստիտուտ» փակ բաժնետիրական ընկերությունները` «Չափագիտության ազգային ինստիտուտ» փակ բաժնետիրական ընկերությանը միացնելու ձևով: 
6. Հայաստանի Հանրապետության էկոնոմիկայի նախարարին` 

1) սույն որոշումն ուժի մեջ մտնելուց հետո եռամսյա ժամկետում ապահովել` «Երևանի օպտիկա-ֆիզիկական չափումների գիտահետազոտական ինստիտուտ» և «Ռադիոֆիզիկայի գիտահետազոտական ինստիտուտ» փակ բաժնետիրական ընկերությունների միացման պայմանագրերի և փոխանցման ակտերի կազմման ու հաստատման աշխատանքների կատարումը, դրան համապատասխան հաստատել «Չափագիտության ազգային ինստիտուտ» փակ բաժնետիրական ընկերության կանոնադրական կապիտալի չափը և «Չափագիտության ազգային ինստիտուտ» փակ բաժնետիրական ընկերության կանոնադրության մեջ կատարել համապատասխան փոփոխություններ և լրացումներ.
2) Հայաստանի Հանրապետության կառավարությանն առընթեր պետական գույքի կառավարման վարչության հետ համատեղ ապահովել սույն որոշման 4-րդ կետում նշված գույքի նկատմամբ Հայաստանի Հանրապետության սեփականության իրավունքի պետական գրանցման աշխատանքները:
7. Սահմանել, որ սույն որոշումից բխող գույքային իրավունքների, ինչպես նաև իրավաբանական անձանց պետական գրանցման հետ կապված ծախսերը կատարելու պարտավորությունը կրում է «Չափագիտության ազգային ինստիտուտ» փակ բաժնետիրական ընկերությունը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ  
ՀԻՄՆԱՎՈՐՈՒՄ
«ԵՐԵՎԱՆԻ ՕՊՏԻԿԱ-ՖԻԶԻԿԱԿԱՆ ՉԱՓՈՒՄՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ԵՎ «ՌԱԴԻՈՖԻԶԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ «ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ  ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Միավորման անհրաժեշտությունը բխում է Խոր և համապարփակ ազատ առևտրի համաձայնագրի կնքմամբ, ինչպես նաև Հայաստան-Եվրամիություն Բարեփոխումների Ասոցացման համաձայնագրի նախապայման հանդիսացող Որակի ենթակառուցվածքի բարեփոխման ռազմավարությամբ: Միավորման արդյունքում  կապահովվի ազգային որակի ենթակառուցվածքի զարգացման հեռանկարային ուղղվածությունը և գոյություն ունեցող համակարգը կհամապատասխանի միջազգային և եվրոպական պահանջներին:
«Ռադիոֆիզիկայի ԳՀԻ» փակ բաժնետիրական ընկերությունը և «Երևանի օպտիկա-ֆիզիկական չափումների ԳՀԻ» փակ բաժնետիրական ընկերությունը իրականում իրենց գործառույթներով չափագիտության ուղղվածություն ունեն: Ռադիոֆիզիկական և օպտիկական չափումների բնագավառները իրենց ստեղծման օրվանից եղել են ԽՍՀՄ Գոսստանդարտի ենթակայության ինստիտուտներ, սակայն ԽՍՀՄ փլուզումից հետո չեն իրականացրել չափագիտական աշխատանքներ և ՀՀ-ում փաստացի ռադիոֆիզիկական և օպտիկա-ֆիզիկական չափումների բնագավառներում չափագիտական աշխատանքներ չեն իրականացվել:

Համաձայն «Չափումների միասնականության ապահովման մասին» ՀՀ օրենքի 12-րդ հոդվածի` Չափագիտության բնագավառում պետական միասնական քաղաքականության իրականացումը վերապահված է Չափագիտության ազգային ինստիտուտին: Վերոգրյալ ընկերությունների միավորումը հնարավորություն կտա ՀՀ-ում իրականացնել նշված բնագավառի միասնական քաղաքականություն: Միավորման գործընթացը կխթանի և Չափագիտության ազգային ինստիտուտ ՓԲԸ-ի և «Երևանի օպտիկա-ֆիզիկական չափումների ԳՀԻ» և «Ռադիոֆիզիկայի ԳՀԻ» փակ բաժնետիրական ընկերությունների ռեսուրսների (նյութական, գիտական և աշխատանքային) արդյունավետության բարձրացմանը:
2. Ընթացիկ իրավիճակը և խնդիրները

Չափումների միասնականության ապահովումը որակի ենթակառուցվածքի կարևորագույն օղակ է, որը Հայաստանի Հանրապետությունում պետք է իրականացնի չափագիտության մեկ ինստիտուտ, որն էլ պետք է ներկայացնի հանրապետությունը միջազգային կազմակերպություններում, ուստի անհրաժեշտ է ապահովել Չափագիտության ազգային ինստիտուտ ՓԲԸ-ի տեխնիկական, քաղաքական և ֆինանսական անկախությունը և ինքնավարությունը: Ներկայումս Չափագիտության ազգային ինստիտուտ ՓԲԸ-ի կողմից զբաղեցրած տարածքները բավարար չեն բնականոն աշխատանքի ապահովման համար: Միևնույն ժամանակ «Երևանի օպտիկա-ֆիզիկական չափումների ԳՀԻ» և «Ռադիոֆիզիկայի ԳՀԻ» փակ բաժնետիրական ընկերություններն իրենց տրամադրության տակ ունեն տարածքներ, որոնք ամբողջությամբ չեն օգտագործվում, իսկ ընկերությունների միավորումը Չափագիտության ազգային ինստիտուտ ՓԲԸ-ին կլուծի նշված տարածքների արդյունավետ կառավարման խնդիրները:


Միավորման արդյունքում «Չափագիտության ազգային ինստիտուտ» ՓԲԸ-ի կողմից ներկայումս զբաղեցրած Երևանի Կոմիտասի 49/2 հասցեում գտնվող շենքից 1150.7 քմ տարածքը կամրացվի ՀՀ էկոնոմիկայի նախարարությանը, ինչը հնարավորություն կտա բարելավել նույն շենքում տեղաբաշխված շուկայի և սպառողների շահերի պաշտպանության պետական տեսչության շենքային պայմանները, նույն տարածքում կարող է տեղակայվել նաև ՀՀ էկոնոմիկայի նախարարության Հավատարմագրման գործակալությունը, որը նախատեսվում է վերակազմակերպել ՊՈԱԿ-ի: Իսկ «Չափագիտության ազգային ինստիտուտ» ՓԲԸ-ն կտեղակայվի «Ռադիոֆիզիկայի ԳՀԻ» փակ բաժնետիրական ընկերության` Կոմիտասի 49/4 հասցեում գտնվող շենքում:
3. Տվյալ բնագավառում իրականացվող քաղաքականությունը

«Ռադիոֆիզիկայի ԳՀԻ» ՓԲԸ կարող է կատարել տեղական արտադրության և ներկրվող անտենաների պարամետրերի չափում ընկերության Արագածի գիտական կենտրոնի տարածքում գտնվող 11 անտենային և փուլային էտալոնների միջոցով, որոնք ՀՀ կառավարության 15.06.1998թ. № 331 որոշմամբ հանդիսանում են ազգային հարստություն, ենթակա են պահպանման և վերազինման:
Պետական բյուջեից «Ռադիոֆիզիկայի ԳՀԻ» փակ բաժնետիրական ընկերությանը տարեկան հատկացվում է 85.1 մլն դրամ ֆինանսավորում` «Մեծ ռադիոօպտիկական աստղադիտակի և 11 ազգային էտալոնների պահպանման» ծրագրով: «Երևանի օպտիկա-ֆիզիկական չափումների ԳՀԻ» ՓԲԸ-ին պետական բյուջեից տարեկան հատկացվում է 9.8 մլն դրամ ֆինանսավորում:
«Երևանի օպտիկա-ֆիզիկական չափումների ԳՀԻ» և «Ռադիոֆիզիկայի ԳՀԻ» փակ բաժնետիրական ընկերությունները «Չափագիտության ազգային ինստիտուտ»  փակ բաժնետիրական ընկերությանը միացնելու ձևով վերակազմակերպումից նշված բյուջետային հատկացումները կտրամադրվեն Չափագիտության ազգային ինստիտուտ  փակ բաժնետիրական ընկերությանը, ինչը կիրականացվի Հայաստանի Հանրապետության կառավարության 2010 թվականի դեկտեմբերի 23-ի թիվ 1748 որոշման 4-րդ կետի 7-րդ ենթակետում նշված կարգով: 
Ներկայումս «Ռադիոֆիզիկայի ԳՀԻ» փակ բաժնետիրական ընկերությունում աշխատում է 84 մարդ, «Երևանի օպտիկա-ֆիզիկական չափումների ԳՀԻ» ՓԲԸ-ում` 25 մարդ և «Չափագիտության ազգային ինստիտուտ»  փակ բաժնետիրական ընկերությունում` 140 մարդ, ընդամենը 249 մարդ, որից շուրջ 62 տոկոսը (155 մարդ) գիտաշխատողներ և մասնագետներ: Միացման արդյունքում կրճատումներ չեն նախատեսվում: Նշված երկու բնագավառներում ևս չափագիտական ծառայությունների մատուցման արդյունքում ինստիտուտի տարեկան համախառն եկամուտը կավելանա շուրջ 100 մլն դրամով և կկազմի մոտ 450 մլն դրամ, ինչը հնարավորություն կտա էականորեն բարձրացնել աշխատավարձերը:
4. Կարգավորման նպատակը և բնույթը

Միավորման գործընթացը հնարավորություն կտա`
1) Հայաստանի Հանրապետությունում առկա ռեսուրսների օպտիմալ օգտագործմանը:

2) Չափագիտության ազգային ինստիտուտին և «Երևանի օպտիկա-ֆիզիկական չափումների ԳՀԻ» և «Ռադիոֆիզիկայի ԳՀԻ» փակ բաժնետիրական ընկերություններին  չափագիտական որոշ առաջադրանքների համատեղ կատարմանը.
3)  Կլուծի տարածքների արդյունավետ կառավարման խնդիրները.

4) Չափագիտության ազգային ինստիտուտ ՓԲԸ-ին հնարավորություն կտա չափումների առաջնային ոլորտներում հետամուտ լինելու միջազգային ճանաչմանը:

5) Կընդլայնի չափագիտական գործառույթների իրականացման շրջանակները.

6) Լիարժեքորեն կօգտագործվեն չափագիտական գործառույթներ իրականացնող ընկերությունների մասնագիտական փորձը և հմտությունները.

7) Կմիավորվի պետական բյուջեից պարտադիր պետական ֆինանսավորման ենթակա և ազգային հարստություն հանդիսացող ազգային էտալոնների ստեղծման (ձեռքբերման), կատարելագործման, պահպանման, սպասարկման, միջպետական կամ միջազգային էտալոնների հետ բաղդատման պահպանման և վերազինման աշխատանքների կատարման համար անհրաժեշտ ֆինանսական միջոցները`  
5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարություն: 

6. Ակնկալվող արդյունքը

Միավորման գործընթացը կնպաստի ՀՀ-ում առկա ռեսուրսների օպտիմալ օգտագործմանը, կնպաստի վերոգրյալ կազմակերպությունների գիտական մշակումների և փորձարարական նմուշների ստեղծմանը, Օրենսդրական Չափագիտության պահանջ հանդիսացող չափագիտության մեկ ինստիտուտի առկայությունը, որը և հետագայում կապահովի տեղական արտադրանքի միջազգային չափանիշներին համապատասխանությունը:

7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
«ԵՐԵՎԱՆԻ ՕՊՏԻԿԱ-ՖԻԶԻԿԱԿԱՆ ՉԱՓՈՒՄՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ԵՎ «ՌԱԴԻՈՖԻԶԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ «ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ  ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
	1. Այլ իրավական ակտերում փոփոխությունների և/կամ լրացումների անհրաժեշտությունը.

	Չկա

	2. Միջազգային պայմանագրերով ստանձնած պարտավորությունների հետ համապատասխանությունը.

	Համապատասխանում է

	3. Այլ տեղեկություններ (եթե այդպիսիք առկա են):


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ
Հ Ի Մ Ն Ա Վ Ո Ր ՈՒ Մ
«ԵՐԵՎԱՆԻ ՕՊՏԻԿԱ-ՖԻԶԻԿԱԿԱՆ ՉԱՓՈՒՄՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ԵՎ «ՌԱԴԻՈՖԻԶԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ «ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ  ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Երևանի օպտիկա-ֆիզիկական չափումների ԳՀԻ» և «Ռադիոֆիզիկայի ԳՀԻ» փակ բաժնետիրական ընկերությունները Չափագիտության ազգային ինստիտուտ  փակ բաժնետիրական ընկերությանը միացնելու ձևով վերակազմավորելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                            ՏԻԳՐԱՆ ԴԱՎԹՅԱՆ
ԱՄՓՈՓԱԹԵՐԹ
«ԵՐԵՎԱՆԻ ՕՊՏԻԿԱ-ՖԻԶԻԿԱԿԱՆ ՉԱՓՈՒՄՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ԵՎ «ՌԱԴԻՈՖԻԶԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ «ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ  ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ՖԻՆԱՆՍՆԵՐԻ ՆԱԽԱՐԱՐ
(4/4.3-2/[72172]-11 առ 2011-09-27)
	1. Անհրաժեշտ է Նախագծի վերնագրի «վերակազմավորելու» բառը փոխարինել «վերակազմա կերպելու» բառով:
2.«Բաժնետիրական ընկերություն ների մասին» ՀՀ օրենքի 20-րդ հոդվածի 1-ին մասի համաձայն, ընկերությունների միացում է համարվում մեկ կամ մի քանի ընկերությունների դադարումը` դրանց իրավունքների և պարտականությունների փոխանցմամբ այլ ընկերության: Նույն հոդվածի 4-րդ մասի համաձայն` ընկերությունների միացման դեպքում ընկերություններից յուրաքանչյուրի իրավունքները և պարտականությունները փոխանցվում են միացման հետևանքով ընդլայնված ընկերությանը` փոխանցման ակտին համապատասխան:

Ելնելով նշվածից, գտնում ենք, որ Նախագծով վերակազմակերպվող ընկերությունների որոշակի գույքի ճակատագրին անդրադառնալը անընդունելի է (այդ հարցը պետք է կարգավորվի փոխանցման ակտով), իսկ Նախագիծն առաջարկում ենք խմբագրել` հաշվի առնելով վերը նշված օրենքի 20-րդ և 24-րդ հոդվածների պահանջները:

3. Նախագծի 5-րդ կետի 2-րդ ենթակետով նախատեսված գործարքի արդյունքում առաջանում է ավելացված արժեքի հարկ: Ուստի` հաշվի առնելով «Հայաստանի Հանրապետության 2011 թվականի պետական բյուջեի մասին» ՀՀ օրենքի 9-րդ հոդվածի 9-րդ կետի դրույթը, համաձայն որի պետական մասնակցությամբ առևտրային կազմակերպությունների կանոնադրական կապիտալում պետական մասնակցության նվազեցման ճանապարհով ակտիվների կազմից կառավարության որոշումների հիման վրա գույքն առանձնացնելիս, գույքն ստացող պետական կառավարչական հիմնարկը պարտավոր է մատակարարին վճարել վերջինիս ներկայացրած հարկային հաշվում առանձնացված ավելացված արժեքի հարկի գումարը, մատակարարի անունից այն վճարելով Հայաստանի Հանրապետության պետական բյուջեի համապատասխան եկամտային հաշվին` որպես մատակարարի` ավելացված արժեքի հարկի գծով պարտավորության կատարում, առաջարկում ենք Նախագծում նախատեսել համապատասխան դրույթ:

4. Նախագծի 2-րդ կետի 2-րդ ենթակետը հստակեցման կարիք ունի, մասնավորապես` 

ա) Արագածի գիտական կենտրոնի կազմակերպական-իրավական ձևը,

բ)ում սեփականությունն է հանդիսանում վերջինիս գույքը, որը նախատեսվում է ներդնել «Չափագիտության ազգային ինստիտուտ» ՓԲԸ-ի կանոնադրական կապիտալում:

Միաժամանակ` առաջարկում ենք Նախագծով հստակեցնել դրանով նախատեսված գույքի արժեքները:

5. Առաջարկում ենք հանել Նախագծի 4-րդ կետը, քանի որ Նախագծի ընդունումը չի առաջացնում ՀՀ կառավարության որոշման նախագծի ներկայացմամբ ՀՀ 2011 թվականի պետական բյուջեում վերաբաշխում կատարելու անհրաժեշտություն: Վերջինիս ընդունմամբ անհրաժեշտություն կառաջանա փոփոխություն կատա րել «Հայաստանի Հանրապետութ յան 2011 թվականի պետական բյու ջեի մասին»  ՀՀ օրենքի N 1 հավելվածի  N 22-3 աղյուսակում,  ինչը  պետք է կատարվի ՀՀ կառավարության 2010 թվականի դեկտեմբերի 23-ի N 1748-Ն որոշման 4-րդ կետի 7-րդ ենթակետում նշված կարգով:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է: 
	Անվանումն ամբողջությամբ խմբագրվել է:

Նախագծից հանվել է վերակազմակերպ վող ընկերությունների որոշակի գույքին վերաբերող դրույթները: 

Նախագծում նախատեսվել է նման դրույթ (3-րդ կետը):

 Կետն ամբողջությամբ վերախմբագրվել է:
Կետը հանվել է:

	2.
	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐ
(01/9.2.1/10472-11 առ 2011-09-19)
	Առաջարկություններ և առարկություններ չկան:
	
	

	3.
	ՀՀ ԿԱ ԱՆՇԱՐԺ ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ ՆԱԽԱԳԱՀ
(Ե/7.2/4648-11 առ 2011-09-19)
	Առաջարկվում է որոշման նախագծի 6-րդ կետում «կառավարությանն առընթեր անշարժ գույքի կադաստրի պետական կոմիտեի նախագահին» բառերը փոխարինել «էկոնոմիկայի նախարարին» բառերով, քանի որ «Գույքի նկատմամբ իրավունքների պետական գրանցման մասին» ՀՀ օրենքի 24-րդ հոդվածի պահանջների  համաձայն իրավուն քի պետական գրանցումներն իրա կանացվում են սեփականատիրոջ կամ օգտագործողի դիմումի, գույքի նկատմամբ իրավունքների  ձեռքբերման փաստաթղթերի և համապատասխան վճարների հիման վրա:
	Ընդունվել է:
	Կատարվել է համապատասխան փոփոխություն:

	4.
	ՀՀ ԿԱ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ
(01/13.24/3191-11 առ 2011-09-17)
	1. նախագծի նախաբանում անհրաժեշտ է հղում կատարել նաև «Բաժնետիրական ընկերությունների մասին» Հայաստանի Հանրա​պետության օրենքի  20-րդ հոդվածին,
2. նախագիծն անհրաժեշտ է համապատասխանեցնել «Բաժնետի րական ընկերությունների մասին» Հայաստանի Հանրա​պետության օրենքով սահմանված դրույթներին, մասնավորապես, միացման ձևով վերակազմավորման դեպքում նախագծի 1-ին կետում նշված գույքի ներդրման մասին սահմանված դրույթներն անհասկանալի են, 

3. նախագծի 1-ին կետի 2-րդ ենթակետն անհրաժեշտ է շարադրել հետևյալ բովանդակությամբ.

«2) Թույլատրել «Չափագիտութ յան ազգային ինստիտուտ» փակ բաժնետիրական ընկերությանը սեփականության իրավունքով պատկանող` -------- հազ. դրամ (ներառյալ ավելացված արժեքի հարկը) գնահատված արժեքով ----------- քառ. մետր մակերեսով Երևան քաղաքի Կոմիտասի պողոտա 49/2 հասցեում գտնվող շենքով և դրա սպասարկման և օգտագործման համար հատկացված հողամասով (այսուհետ` գույք)՝ վճարել այդ ընկերության կողմից տեղաբաշխված՝ պետությանը պատկանող համապատասխան թվով բաժնե​տոմսերի՝ Հայաստանի Հանրապետության օրենսդրությամբ սահմանված կարգով ձեռքբեր​ման դիմաց», 

որից հետո նախագծում  լրացնել նոր կետ պետության կողմից ձեռք բերված գույքը «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկին ամրացնելու մասին: 4.անհրաժեշտ է նաև նախագծում ավելացնել ընկերության կազմից գույքի առանձնացման հետ կապված առաջացող ավելացված արժեքի հարկի վճարման վերաբերյալ դրույթ,

5. նախագծում անհրաժեշտ է  ներառել դրույթներ միացման պայմանագրի և փոխանցման ակտի կնքման, ինչպես նաև վերակազմավորման արդյունքում ՙՉափագիտության ազգային ինստիտուտ՚ փակ բաժնետիրական ընկերության կանոնադրական կապիտալի փոփոխության հետ կապված կանոնադրության փոփոխության և սահմանված կարգով պետական գրանցման վերաբերյալ:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան հղման ավելացում:

Կատարվել է համապատասխան հղման ավելացում:

Կետն ամբողջությամբ խմբագրվել է (1-ին կետ):

Նախագծում նախատեսվել է նման դրույթ (3-րդ կետը):

Նախագծում նախատեսվել է նման դրույթ (նախագծի 6-րդ կետը):



	5
	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐ

(01/6874-11 առ 2011-10-31)

	1. Նախագծի վերնագրում և նախագծում անհրաժեշտ է բացել «ԳՀԻ» հապավումը՝ համապատասխանեցնելով «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի 2-րդ պարբերության պահանջին:
2. Նախագծի 1-ին կետում անհրաժեշտ է խմբագրել «կադաստրային գնահատված արժեքով» արտահայտությունը, քանի որ կադաստրային գնահատված արժեք չկա, արժեքը կարող է լինել կադաստրային, հաշվեկշռային, գնահատված և այլն: Նախագծում անհրաժեշտ է նշել գույքի (1150.7 քառ. մետր մակերեսով շենք և 0.09254 հա հողամաս) հաշվեկշռային մնացորդային արժեքը:

3. Նախագծի 6-րդ կետում «որոշման ընդունումից հետո» բառերն անհրաժեշտ է փոխարինել «սույն որոշումն ուժի մեջ մտնելուց հետո» բառերով:

 
	Ընդունվել է:
Ընդունվել է:

Ընդունվել է
	Նախագծի վերնագիրն ամբողջությամբ խմբագրվել է:

Նախագծի 1-ին կետն ամբողջությամբ խմբագրվել է:

Կատարվել է համապատասխան փոփոխություն 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ

